
0.0.1 ānandasuttaṃ

1. evaṃ me sutaṃ: ekaṃ samayaṃ āyasmā ānando

sāvatthiyaṃ viharati jetavane anāthapiṇḍikassa ārāme.

tatra kho, āyasmā ānando bhikkhu āmantesi: 'āvuso

bhikkhavoti. 'āvusoti kho te bhikkhu āyasmato ānan-

dassa paccassosuṃ, āyasmā ānando etadavoca: puṇṇo

nāma āvuso āyasmā mantāniputto amhākaṃ navakā-

naṃ sataṃ bahūpakāro hoti. so amhe iminā ovādena

ovadati:

2. upādāya āvuso ānanda, 'asmi'ti hoti, no anupādāya.

kiñca upādāya'asmi'ti hoti no anupādāya: rūpaṃ upā-

dāya'asmi'ti hoti no anupādāya. vedanā upādāya 'asmi'ti

hoti no anupādāya. saññaṃ upādāya 'asmi'ti hoti no

anupādāya. saṃkhāre upādāya 'asmi'ti hoti no anu-

pādāya. viññāṇaṃ upādāya 'asmi'ti hoti no anupā-

dāya. seyyathāpi āvuso ānanda, itthi vā puriso vā da-

haro yuvā maṇḍanajātiko1 ādāse vā parisuddhe pari-

yodāte acche vā udakapatte sakaṃ mukhanimittaṃ

paccavekkhamāno upādāya passeyya, no anupādāya.

evameva kho āvuso ānanda rūpaṃupādāya asmīti hoti,

no anupādāya, vedanaṃ upādāya asmīti hoti, no anu-

pādāya, saññaṃ upādāya asmīti hoti, no anupādāya,

saṅkhāre upādāya asmīti hoti, no anupādāya, viññā-

ṇaṃ upādāya 'asmi'ti hoti, no anupādāya.

3. taṃ kiṃ maññasi āvuso ānanda, rūpaṃ niccaṃ vā

aniccaṃ vāti? aniccaṃ āvuso. yaṃ panāniccaṃ duk-

khaṃ vā taṃ sukhaṃ vāti? dukkhaṃ āvuso. yaṃ pa-

nāniccaṃ dukkhaṃ vipariṇāmadhammaṃ, kallaṃ nu

taṃ samanupassituṃ. etaṃ mama, esohamasmi, eso

me attāti? no hetaṃ āvuso.

4. vedanā niccaṃ vā aniccaṃ vāti? aniccaṃ āvuso.

yaṃ panāniccaṃ dukkhaṃ vā taṃ sukhaṃ vāti? duk-

khaṃ āvuso. yaṃ panāniccaṃ dukkhaṃ vipariṇāma-

dhammaṃ, kallaṃ nu taṃ samanupassituṃ. etaṃmama,

esohamasmi, eso me attāti? no hetaṃ āvuso.

5. saññā niccaṃ vā aniccaṃ vāti? aniccaṃ āvuso.

yaṃ panāniccaṃ dukkhaṃ vā taṃ sukhaṃ vāti? duk-

khaṃ āvuso. yaṃ panāniccaṃ dukkhaṃ vipariṇāma-

dhammaṃ, kallaṃ nu taṃ samanupassituṃ. etaṃmama,

esohamasmi, eso me attāti? no hetaṃ āvuso.

6. saṃkhārā niccaṃ vā aniccaṃ vāti? aniccaṃ āvuso.

yaṃ panāniccaṃ dukkhaṃ vā taṃ sukhaṃ vāti? duk-

khaṃ āvuso. yaṃ panāniccaṃ dukkhaṃ vipariṇāma-

dhammaṃ, kallaṃ nu taṃ samanupassituṃ. etaṃmama,

esohamasmi, eso me attāti? no hetaṃ āvuso.

7. viññāṇaṃniccaṃ vā aniccaṃ vāti? aniccaṃ āvuso.

yaṃ panāniccaṃ dukkhaṃ vā taṃ sukhaṃ vāti? duk-

khaṃ āvuso. yaṃ panāniccaṃ dukkhaṃ vipariṇāma-

dhammaṃ, kallaṃ nu taṃ samanupassituṃ. etaṃmama,

esohamasmi, eso me attāti? no hetaṃ āvuso.

8. tasmātiha āvuso, ānanda, yaṃ kiñci rūpaṃ atītā-

nāgatapaccuppannaṃ ajjhattaṃ vā bahiddhā vā oḷāri-

kaṃ vā sukhumaṃ vā hīnaṃ vā paṇītaṃ vā yaṃ dūre

santike vā sabbaṃ rūpaṃ "netaṃ mama neso'hama-

smi na me'so attā"ti. evametaṃ yathābhūtaṃ sam-

mappaññāya daṭṭhabbaṃ. yā kāci vedanā atītānāga-

tapaccuppannaṃ ajjhattaṃ vā bahiddhā vā oḷārikaṃ

vā sukhumaṃ vā hīnaṃ vā paṇītaṃ vā yaṃ dūre san-

tike vā sabbaṃ vedanaṃ: 'netaṃ mama neso'hama-

smi na me so attā"ti, evametaṃ yathābhūtaṃ sam-

mappaññāya daṭṭhabbaṃ. yā kāci saññā atītānāga-

tapaccuppannaṃ ajjhattaṃ vā bahiddhā vā oḷārikaṃ

vā sukhumaṃ vā hīnaṃ vā paṇītaṃ vā yaṃ dūre san-

tike vā sabbaṃ saññaṃ: 'netaṃ mama neso'hamasmi

name so attā"ti, evametaṃ yathābhūtaṃ sammappañ-

ñāya daṭṭhabbaṃ. yā kāci saṃkhārā atītānāgatapac-

cuppannaṃ ajjhattaṃ vā bahiddhā vā oḷārikaṃ vā su-

khumaṃ vā hīnaṃ vā paṇītaṃ vā yaṃ dūre santike

vā sabbaṃ saṅkhāraṃ: 'netaṃ mama neso'hamasmi

name so attā"ti, evametaṃ yathābhūtaṃ sammappañ-

ñāya daṭṭhabbaṃ. yaṃ kiñci viññāṇaṃ atītānāgata-

paccuppannaṃ ajjhattaṃ vā bahiddhā vā oḷārikaṃ vā

sukhumaṃ vā hīnaṃ vā paṇītaṃ vā yaṃ dūre santike

vā sabbaṃ viññāṇaṃ: 'netaṃ mama neso'hamasmi

na me so attā"ti, evametaṃ yathābhūtaṃ sammapañ-

ñāya daṭṭhabbaṃ.

9. evaṃ passaṃ āvuso, ānanda, sutavā ariyasāvako

rūpasmimpi nibbindati, vedanāyapi nibbindati, saññā-

yapi nibbindati, saṅkhāresupi nibbindati, viññāṇasmimpi

nibbidanti. nibbindaṃ virajjati. virāgā vimuccati. vi-

muttasmiṃ vimuttamiti' ñāṇaṃ hoti. khīṇā jāti vusi-

taṃ brahmacariyaṃ kataṃ karaṇīyaṃ nāparaṃ itthat-

tāyāti pajānātīti. "

10. puṇṇo nāma āvuso, āyasmā mantāniputto amhā-

kaṃ navakānaṃ sataṃ bahūpakāro hoti, so amhe iminā

ovādena ovadati. idañca pana me āyasmato puṇṇassa

mantāniputtassa dhammadesanaṃ sutvā dhammo abhi-

sameto'ti2.

2abhisamitoti - machasaṃ, syā.

